Raporto Beneluksa Kongreso - 30 septembro - 2 oktobro 2021 - Charleroi (Belgio)
La Beneluksa Kongreso okazis de la 30a de septembro ĝis la 2a de oktobro 2021 en la junulargastejo de Charleroi (Belgio). Ĉeestis ĝin 65 homoj, pli ol atendite.
Organizantoj profesiece aperigis la provizoran programon en la revuo Espéranto en marche, aktualigadis ĝin en la retejo de Eventa Servo (https://eventaservo.org/e/bk2021) kaj diversloke afiŝis ĝin. 
Ĵaŭde tagmeze okazis piedpromenado tra la centro de Charleroi. Piet Glorieux gvidis paroligan rondon. Ĵaŭde vespere, Valère Doumont gvidis biergustumadon. Kiel alternativon oni proponis filmon.
En vendredo okazis kunsidoj de lokaj asocioj kaj kurso por komencantoj. Ankie kaj Nanne de Kajto organizis kantatelieron kaj vespere por ni koncertis. Yves Nevelsteen prezentis sian Fonduson Instigo (www.instigo.be) kaj prelegis pri oftaj eraroj. Klaas Dijkstra prezentis kvizon kaj mi mem plurfoje prezentis mian ludon La Granda Vojaĝo (www.mallonge.net/ludo).
Sabate okazis ekskurso al ŝiplifto. Pri ĝi vi povas legi en Vikipedio (www.mallonge.net/lifto).
[bookmark: _GoBack]Jean Annet, prezidanto de Valona Esperanto-Asocio (V.Esp-o), prelegis pri Urantio kaj pri la traduko de la Urantia libro al Esperanto. Klaus Leith parolis pri la UEA/EEU-kampanjo "Konferenco pri la estonteco de Eŭropo".
Dum la kongreso estis aĉetebla nova Assimil-ekzercaro (www.mallonge.net/assimil). Henrri De Sabates, ĝia kreinto, mallonge prezentis sian verkon per antaŭregistrita filmeto. 
Fotoraporto de la kongreso aperas en https://www.mallonge.net/bk2021-fotoj.

